Ebanjelioa

Jesu Kristoren Ebanjelioa jondoni Matiuren liburutik 4, 1-11.Jesus, bataioaren ondotik,Izpirituak basamorturat ereman zuen, debruak tenta zezan.Berrogoi egun eta berrogoi gauez barur egin ondoan, gosetu zen.Tentatzailea hurbildu zitzaion eta erran zion :“ Jainkoaren Seme balinbazira,errazu harri horiek ogi bilaka daitezen.”Bainan Jesusek ihardetsi :“ Izkiriatu duk : Ez da ogiz bakarrik bizi gizona,bainan Jainkoaren ahotik ateratzen den hitz oroz.”Orduan eremaiten du debruak hiri saindurat :ezartzen du Tenplo kaskoan, eta erraiten dio :“ Jainkoaren Seme balinbazira, bota zure burua gain behera.Ezen izkiriatua da : Bere aingerueri zutaz manu eman diote,eta eskuetan eremanen zaituzte,zure zangoa ez dadin harrian behaztopa.”Jesusek erran zion :“Izkiriatua duk ere : Ez tenta Jauna, zure Jainkoa.”Eremaiten du oraino debruak mendi gora baten gainerat.Erakusten diozka munduko erresumak oro beren ederrean,eta erraiten dio :“ Horiek oro emanen dauzkitzut, ahuspez adoratzen banauzu.”Orduan Jesusek erran zion :“ Habil hemendik, Satan ! Izkiriatua baita :Jauna, zure Jainkoa duzu adoratuko,eta hura bakarrik zerbitzatuko.”Orduan debruak utzi zuen,eta aingeruak hurbildu zitzaizkion zerbitzatzera.

Jaunak errana.
         Eskerrak zuri Jauna.



